
Durante o prazo indicado e oito días máis, os interesados poderán examinalas e formular as reclamacións, 
reparos ou observacións que consideren oportunas, de conformidade co disposto no artigo 212 do Real Decreto 
Lexislativo 2/2004, de 5 de marzo que aproba o Texto Refundido da Lei Reguladora das Facendas Locais. 

A Pobra do Brollón, 26 de febreiro de 2016.- o Alcalde, José Luis Maceda Vilariño. 

R. 0590 

 

SARRIA 

Anuncio 

Por esta Alcaldía, con data 16 de febreiro de 2016, ditouse o seguinte decreto : 

DECRETO DA SRA. ALCALDESA 

Dª MARÍA DEL PILAR LÓPEZ YAÑEZ/ 

De conformidade co disposto nos artigos 23 da Lei 7/1985, de 2 de abril, Reguladora das Bases de Réxime 
Local, 65 da Lei 5/97, de 22 de xullo, de Administración Local de Galicia, e 52 do Regulamento de Organización, 
Funcionamento e Réxime Xurídico das Entidades Locais, aprobado por Real de Decreto 2568/1986, de 28 de 
novembro, pola presente resolvo: 

1º.- Cesar como membro da Xunta de Goberno ó concelleiro D. DIEGO LOPEZ LÓPEZ  (segundo corrección 
Decreto nº 2016-0099). 

2º.- Nomear membro da Xunta de Goberno ó concelleiro D. JOSÉ MANUEL LOPEZ TORRE. 

3º.- Da presente resolución darase coñecemento ó Pleno na primeira sesión que celebre, notificándose, 
ademais, persoalmente ós interesados, e publicarase no Boletín Oficial da provincia, sen prexuiízo da súa 
efectividade a partires do día seguinte ó da presente resolución.” 

O que se fai público en cumprimento do disposto no Regulamento de Organización, Funcionamento e Réxime 
Xurídico das Entidades Locais. 

Sarria, 19 de febreiro de 2016.- A Alcaldesa, 

R. 0591 
 

XOVE 

Anuncio 

Por Resolución de Alcaldía de data 26/02/2016, foi aprobada a convocatoria de selección e provisión dunha 
praza de auxiliar administrativo ( Persoal Laboral Interino ), polo sistema de concurso-oposición. 

Achéganse as bases reguladoras que rexerán a convocatoria: 

BASES ESPECÍFICAS PARA A SELECCIÓN DE PERSOAL LABORAL INTERINO  

PRIMEIRA.- OBXECTO DA CONVOCATORIA 

As presentes bases e convocatoria teñen por obxecto regular a selección  e contratación de un (1) empregado 
laboral interino mediante o sistema de concurso oposición, para ocupar temporalmente unha praza do subgrupo 
de clasificación profesional C2 que se destinará a desempeñar o posto da RPT municipal con Código 
Identificativo 48  “ PERSOAL XUVENTUDE”. 

A referida praza inclúese na oferta pública de emprego correspondente ao exercicio do ano 2016 aprobada 
por resolución de Alcaldía  de data 26 de xaneiro de 2016 e publicada no Boletín Oficial da Provincia de Lugo, 
núm. 34 , de data 12 de febreiro de 2016. 

O posto citado reflectido na RPT municipal co código 48, ten encomendadas as seguintes tarefas máis 
habituais: 

1.- Abrir e pechar o Centro Xuvenil, encargándose do encedido de ordenadores e luces, así como de verificar 
o seu apagado e o peche de postas en fiestras ao peche do Centro. 

2.- Prestar atención e información aos xoves que acudan ó Centro de Información Xuvenil ( becas, formación, 
vivenda, estudios, emprego, ocio, tempo libre, etc…) 

3.- Buscar e recabar información de interese para os xoves do Concello, realizando consultas por correo, 
revisando boletíns e diarios oficiais, buscando información na rede, etc.. 

4.- Por ao dispor dos xoves, mediante a súa exposición nos taboleiros de anuncios do Centro, redes sociais e 
boletíns de correo electrónico, a información que poida ser do seu interese. 

5.- Velar polo correcto uso das instalacións e o comportamento dos usuarios, controlando os turnos de xogo 
e de uso dos ordenadores. 

6.- Prestar asesoramento aos usuarios no uso dos ordenadores do Centro. 

7.- Elaborar o Plan Anual de Actividades ( accións e eventos socioeducativos, lúdicos e de dinamización ), que 
incluirá tanto actividades de longa duración ( talleres de bolillos, bordado, ioga, bailes de salón, etc.. ) como 
temporais ( escola de pais, torneos de futbolín, cursos de informática, etc… ) e puntuais ( viaxes, actividades 
de verán, etc..). 

8.- Encargarse da planificación e organización de actividades ( contactar con docentes, reservar espazos, 
preparar material, etc..), da súa execución ( control de asistencia, avaliación de satisfacción, control de 
pagos, etc.. ), así como realizar tarefas informativas e de difusión ( carteis, dípticos informativos, etc…) 

9.- Informar, apoiar e acompañar na creación e desenvolvemento do tecido asociativo. 

10.- Tramitar as solicitudes do carné xove e do bono-bus. 

11.- Informar mensualmente ao Servizo de Xuventude de Lugo, sobre o número de carnés xove expedido. 

12.- Levar o control das existencias e necesidades de material, encargándose da compra de aqueles 
específicos do servizo e dando aviso ao persoal de compras para a reposición do resto. 

13.- Efectuar calquera outra tarefa propia da súa categoría que lle sexa encomendada e para a cal teña sido 
previamente instruído. 

SEGUNDA.- NORMATIVA DE APLICACIÓN 

A selección  rexiráse polas prescricións contidas nesta convocatoria específica e, naquelo que non se prevea, 
polo vixente Convenio Colectivo do Persoal Laboral do Concello de Xove , o Real Decreto Lexislativo 1/1995, de 
24 de marzo, polo que se aprobou o Texto Refundido da Lei do Estatuto dos Traballadores, a Lei 7/1985, de 2 
de abril, Reguladora das Bases do Réxime Local, a Lei 7/2007, de 12 de abril, do Estatuto Básico do Empregado 
Público, a Lei 2/2015, de 29 de abril, do emprego público de Galicia, o Real Decreto Lexislativo 781/1986, de 18 
de abril, o Real Decreto 896/1991, de 7 de junio, e o Real Decreto 364/1995, de 10 de marzo 

TERCEIRA.- MODALIDADE DO CONTRATO 

A modalidade do contrato é de interinidade regulada no  art. 15.1 c) del Real Decreto Lexislativo 1/1995, de 
24 de marzo, polo que se aprobou o Texto Refundido da Lei do Estatuto dos Traballadores. 

O carácter do contrato é en réxime de dedicación normal a tempo completo e a xornada de traballo será de 
37,5 horas semanais de traballo efectivo de promedio en cómputo anual; distribuídas no horario de apertura do 
Centro de luns a sábado ( ámbolos dous días incluídos )  mañas e tardes. 

CUARTA.- CONDICIONS DE ADMISIÓN DE ASPIRANTES 

Para formar parte nas probas de selección, será necesario reunir os requisitos establecidos no artigo 56 da 
Lei 7/2007, de 12 de abril, do Estatuto Básico del Empregado Público e nos artigos 50 e 51 da Lei 2/2015, de 29 
de abril, do emprego público de Galicia: 

a) Ter a nacionalidade española ou algunha outra que, de acordo ao disposto no art. 52 da Lei 2/2015,  
permita ó acceso ao emprego público.  

b) Estar en posesión da titulación de Graduado en ESO ou asimilado, ou estar en condicións de obtela antes 
do remate do prazo de presentación das solicitudes para participar no proceso selectivo que se fixará na 
preceptiva Convocatoria.  

c) Estar en posesión do CELGA 3 ou estar en condición de obtelo antes do remate do prazo de presentación 
de solicitudes para participar no proceso selectivo que se fixará na preceptiva Convocatoria 

d) Non ter sido despedido mediante expediente disciplinario de ningunha Administración pública, nin 
atoparse na situación de inhabilitación absoluta ou especial para o desempeño de empregos ou cargos públicos 
por resolución xudicial. 

No caso de nacionais doutros estados, non estar inhabilitado ou en situación equivalente, nin ter sido 
sometido a sanción disciplinaria ou equivalente que impida no Estado de procedencia o acceso ao emprego 
público. 

e) Ter cumpridos os dezaseis anos e non exceder, no seu caso, da idade máxima de xubilación forzosa.  

f) Ter as capacidades e aptitudes físicas e psíquicas que sexan necesarias para o desempeño das 
correspondentes funcións ou tarefas. 

QUINTA.- FORMA E PLAZO DE PRESENTACIÓN DE INSTANCIAS 

As solicitudes, interesando tomar parte nas correspondentes probas de selección, nas que os aspirantes farán 
constar que reúnen as condicións esixidas nas presentes bases, dirixiránse;  no Modelo de Solicitude que figura 
como Anexo I das presentes Bases e que estará ao dispor dos interesados no Concello de Xove e na paxina web 
www.xove.es ; ao Sr. Alcalde Presidente do Concello de Xove, e se presentarán en el Rexistro de Entrada de este 



7 Núm. 054 – Lunes, 7 de Marzo de 2016 B.O.P de Lugo 
 

Concello ou ben mediante o procedemento que regula o art. 38.4 da Lei 30/1992, no prazo dos vinte días 
naturais contados a partir do día seguinte ao da publicación do Anuncio da Convocatoria no Boletín Oficial da 
Provincia. 

As bases íntegras publicaranse na páxina web do Concello de Xove, no taboleiro municipal de anuncios  e no 
Boletín Oficial da Provincia de Lugo. 

A solicitude deberá ir acompañada por: 

.- Fotocopia compulsada do DNI ou, de ser o caso, pasaporte. 

.- Copia compulsada de la documentación acreditativa respecto del cumplimiento de los requisitos de 
titulación y capacitación necesarios para tomar parte na selección. 

.- Copia compulsada da documentación acreditativa respecto do cumprimento dos méritos alegados. 

Os méritos deberán detallarse na instancia ou en folla adxunta e a  documentación acreditativa dos mesmos 
haberá de presentarse ordenada según o indicado na instancia presentada. 

Expirado o prazo de presentación de instancias, nos seguintes tres días hábiles, a Alcaldía ditará resolución, 
declarando aprobada a lista provisional de admitidos e excluídos indicando en todo caso as causas de exclusión. 
En dita resolución, que se publicará no taboleiro de edictos do Concello e notificarase individualizadamente aos 
interesados, se sinalará un prazo de tres días hábiles para subsanacións. 

Transcorrido o prazo de subsanación, nos tres días hábiles seguintes , pola Alcaldía ditarase resolución 
aprobando a lista definitiva de aspirantes admitidos e excluídos, que se publicará no el taboleiro de edictos do 
Concello e notificarase individualizadamente aos interesados. Na mesma se fará constar aa composición do 
Tribunal de Selección e a data, hora e lugar en que se realizará a proba teórica e a práctica. 

SEXTA.- TRIBUNAL DE SELECCIÓN 

Na devandita Resolución  procederáse á designación do Tribunal de Selección de conformidade co disposto 
no art. 14 do Convenio Colectivo, no art. 60 da Lei 7/2007 e  art. 59 da Lei 2/2015.  O mesmo estará constituído 
por un número impar de membros, non inferior a cinco. A designación dos membros do Tribunal, incluirá a dos 
respectivos suplentes; debendo ser todos eles funcionarios de carrera ou persoal laboral fixo que teñan unha 
titulación igual o superior á requirida para a provisión da praza.  

Para a válida constitución do Tribunal, a efectos da celebración de sesións, deliberacións e toma de acordos 
se requirirá a presencia do presidente e do secretario ou de quen os substitúan, e da metade, polo menos, dos 
seus membros titulares o suplentes.  

As decisións  adoptaránse por maioría de votos dos membros presentes, resolvendo en caso de empate o 
voto de calidade do presidente do Tribunal.  

O Tribunal de Selección resolverá todas as cuestións derivadas da aplicación das Bases durante o 
desenvolvemento do proceso selectivo,atopándose vinculado polo disposto nas mesmas. 

Serán de aplicación ao Tribunal as normas sobre constitución de órganos colexiados previstas nos artigos 22 
e seguintes da Lei 30/1992, así como o disposto nos artigos 28 e 29 de dita norma legal en relación coa 
abstención e recusación dos seus membros.  

O Tribunal de selección poderá dispoñer a incorporación de asesores especialistas para todas o algunhas das 
probas. Ditos asesores colaborarán co Tribunal exclusivamente no exercicio das súas especialidades técnicas, 
tendo voz pero non voto. 

SÉPTIMA.- PROCEDEMENTO DE SELECCIÓN 

A selección se efectuará mediante concurso-oposición, consistente na fase de oposición  nunha primeira 
proba teórica tipo test eliminatoria e unha segunda proba práctica tamén eliminatoria e na fase do concurso na 
valoración de méritos 

PROBA TEÓRICA: 

A proba teórica terá carácter eliminatorio e obrigatorio para todos os aspirantes, consistirá en contestar por 
escrito 20 preguntas tipo test ( 10 dos temas xerais e 10 dos temas específicos ) elixidas polo Tribunal 
relacionadas cos temarios que se achegan como Anexo II. Antes do inicio da proba o Tribunal comunicará aos 
aspirantes a duración máxima del exercicio.  

A proba teórica será cualificada con 10 puntos como máximo ( 0´50 puntos por resposta correcta ) sendo 
necesario obter un mínimo de 5 puntos para superar a proba e poder seguir participando no proceso selectivo. 

Rematada a proba teórica o Presidente do Tribunal convocará aos aspirantes para dar conta das puntuación 
obtida por cada un deles e para que, aqueles que a superen procedan a realizar a proba práctica.  

PROBA PRÁCTICA: 

A proba práctica terá carácter eliminatorio e obrigatorio para todos os aspirantes que tivesen superado a 
proba teórica e consistirá en desenvolver por escrito un ou varios supostos prácticos elixidos polo Tribunal  

relacionados coas funcións a desenvolver descritas na Base Primeira. Antes do inicio da proba o Tribunal 
comunicará aos aspirantes a duración máxima del exercicio.  

A proba práctica será cualificada de 0 a 10 puntos, sendo necesario obter un mínimo de 5 puntos para 
superar a proba e poder seguir participando no proceso selectivo e pasar a fase de concurso. 

A cualificación determinarase  sumando as puntuacións outorgadas polos distintos membros do Tribunal e 
dividindo o total polo número de asistentes a aquel, sendo o cociente a cualificación do exercicio.  

As cualificacións do exercicios dos aspirantes ( teórico e práctico )  serán expostas no Taboleiro Municipal de 
Anuncios e na paxina web do  Concello de Xove.  

FASE DE CONCURSO ( VALORACIÓN DE MÉRITOS ).  

Unha vez rematada a fase de oposición e cualificados los exercicios de todos aspirantes polo Tribunal, a ser 
posible na mesma data, procederá a valoración dos méritos alegados e acreditados polos aspirantes que 
continúen no proceso selectivo por ter superado a fase de oposición. 

Serán obxecto exclusivamente de puntuación os méritos que, tendo sido alegados expresamente na instancia 
solicitando tomar parte no proceso selectivo, se houberan acreditado documentalmente  mediante ante orixinal 
ou copia compulsada, de acordo ao seguinte baremo:  

a) Experiencia laboral: máximo 6 puntos.  

Por traballos desenvolvidos relacionados coas funciones a desempeñar no posto, en Servizos Municipais de 
Información Xuvenil integrados na Rede Galega de Información Xuvenil : 0´50 por cada mes de servizos 
prestados.  

Se acreditará este apartado mediante certificación orixinal e expresa dos servizos prestados expedida polo 
Secretario, co visto e prace de Alcaldía, do Concello titular dos servizos de información xuvenil integrado na 
Rede Galega de Información Xuvenil. 

b) Cursos de Formación directamente relacionados coas funcións propias do posto de traballo descritas na 
Base Segunda: máximo 4 puntos.  

Cursos de 50 a 199 horas: 0,10 puntos por cada un. 

Cursos de 200 a 299 horas: 0,20 puntos por cada un. 

Cursos de  300 a 399 horas: 0,40 puntos por cada un. 

Cursos de  400 a 499 horas: 1 puntos por cada un. 

Cursos de  500 ou máis: 1´50 puntos por cada un. 

Se acreditará este apartado mediante os correspondentes Diplomas , Certificados e ou  Títulos orixinais ou 
compulsados sempre que nos mesmos de se detalle o obxecto do curso e o  número de horas que comprendía o 
mesmo, expedidos pola Entidade Organizadora. No se computarán aqueles Diplomas o Títulos nos que non  se 
reflicta a materia e/ou número de horas dos mesmo.  

A puntuación final de cada aspirante obterase coa suma das puntuación parcias obtidas na fase de oposición 
( proba teórica e práctica ) e fase de concurso ( valoración dos méritos )  

OCTAVA.- RELACIÓN DE APROBADOS Y FORMALIZACIÓN DEL CONTRATO 

Unha vez rematada a cualificación dos aspirantes o Tribunal publicará no Taboleiro de Anuncios do Concello 
e na súa páxina  web , a lista de candidatos por orden da puntuación obtida.  

Nos supostos nos que se produxéra un empate na puntuación obtida por más dun aspirante, os desempates 
se resolveran atendendo aos seguintes criterios: 

1º Experiencia laboral. 

En caso de persistir el empate, se resolverá por sorteo. 

Se establece un período de alegacións de dous días trala publicación das listas provisionais  no Taboleiro de 
Anuncios do Concello e na súa páxina  web. 

Por Resolución de Alcaldía se acordará a contratación do candidato con maior puntuación obtida, 
formalizándose o correspondente contrato laboral temporal, de acordo ao indicado na  Base Terceira. 

NOVENA.- RECURSOS 

As presentes bases e convocatoria poderán ser impugnadas de conformidade co establecido na  Lei 30/1992, 
de 26 de novembro, de Réxime Xurídico das Administracións Públicas y do Procedemento Administrativo 
Común. Así mesmo, a Xurisdición competente para resolver as controversias en relación cos efectos e resolución 
do contrato laboral será a Xurisdición Social.  

Contra a convocatoria e as súas bases, que esgotan a vía administrativa, poderase interpoñer polos 
interesados recurso de reposición no prazo dun mes ante a Alcaldía, previo ao contencioso-administrativo no 
prazo de dous meses ante o Xulgado do Contencioso-Administrativo de Lugo, a partir do día seguinte ao de 

publicación do seu anuncio no Boletín Oficial da Provincia de Lugo. 

DÉCIMA.- LEXISLACIÓN SUPLETORIA. 

No non previsto nestas Bases será de aplicación a Lei 7/1985, de 2 de abril, de Bases do Réxime Local; o Real 
Decreto Lexislativo 781/1986, de 18 de abril, polo que se aproba o Texto Refundido das disposicións legais 
vixentes en materia de Réxime Local; e o Real Decreto Lexislativo 1/1995, de 24 de marzo, polo que se aproba o 
Texto Refundido da Lei do Estatuto dos Traballadores e os pactos de aplicación ao Persoal Laboral no Convenio 
Colectivo do Persoal Laboral do Concello de Xove. 

ANEXO II 

PARTE XERAL.- 

1.- A Constitución Española de 1978. Estructura e contido esencial. Procedemento de reforma. 

2.- Os dereitos e deberes fundamentais. A súa consideración na Constitución. A protección dos dereitos fundamentais 
no ámbito nacional. 

3.- As Cortes Xerais. Composición e funcións. Regulación e funcionamento das cámaras: os regulamentos 
parlamentarios. 

4.- O Goberno no sistema Constitucional Español.Formación e cese. Composición e funcións. A relación de confianza 
das Cortes Xerais co Goberno. 

5.- A Administración Xeral do Estado. A Lei de organización e funcionamento da Administración Xeral do Estado. A 
estrutura departamental e os órganos superiores.  

6.- O Estatuto de Autonomía de Galicia. O Parlamento. A Xunta de Galicia. O  Presidente. 

7.- O réxime local: Significado e evolución histórica. A administración local na Constitución. A carta europea de 
autonomía local. O principio de autonomía local: significado, contido e límites. 

PARTE ESPECÍFICA 

1.  Plan estratéxico de xuventude de Galicia 2014-2016. Xuventude, información, formación e voluntariado. 

2. Programas a UE para mozos. Xuventude en Acción, Galeuropa e outros programas europeos de interese. 

3. Emancipación Xove. Emprego e vivenda para a xuventude. Programa de garantía xuvenil. Axudas ao 
alugamento 

4. Oferta de actividades dirixidas á xuventude, organizadas polo  Concello de Xove e asociacións locais. 

5. Formación e axudas. Bolsas da Xunta de Galicia, Bolsas do Estado e axudas municipais ao estudio. 

6. Xuventude e mobilidade: rede de albergues xuvenís, os diferentes carnés (alberguista, estudante, xove, 
etc) 

7. Os Centros, Oficinas Municipais de Información Xuvenil e Puntos de Información Xuvenil: Normativa, 
obxectivos e servizos. 

8. A información xuvenil: Procesos de comunicación, la Información Xuvenil e mozos. Necesidades e 
demandas informativas. Perfil dos usuarios. 

9. Asociacionismo xuvenil: Concepto, estrutura e funcionamento. Tipos de asociación xuvenís. O seu 
funcionamento económico. 

10. Actividades xuvenís como proceso de educación non formal: contidos, obxectivos, fases, metodoloxía, 
actividades e recursos. 

Contra as presentes bases, que poñen fin á vía administrativa, pódese interpor alternativamente ou recurso 
de reposición potestativo, no prazo dun mes a contar desde o día seguinte ao da publicación do presente 
anuncio, ante o Alcalde deste Concello de Xove, de conformidade cos artigos 116 e 117 de Lei 30/1992, de 26 
de novembro, de réxime xurídico das administracións públicas e do procedemento administrativo común, ou 
recurso contencioso-administrativo, ante o Xulgado do Contencioso-Administrativo de Lugo, no prazo de dous 
meses a contar desde o día seguinte ao da publicación do presente anuncio, de conformidade co artigo 46 da Lei 
29/1998, de 13 de xullo, da xurisdición contencioso-administrativa. Se se optase por interpor o recurso de 
reposición potestativo, non poderá interpor recurso contencioso-administrativo até que aquel sexa resolto 
expresamente ou se producise a súa desestimación por silencio. Todo iso sen prexuízo de que poida exercitar 
calquera outro recurso que estime pertinente 

En Xove, a 26 de febreiro de 2016.-  O Alcalde, José Demetrio Salgueiro Rapa 

R. 0592 
 


